
PROPOSISYON - NAGPAPATAW NG ISANG BESES NA BUWIS SA
ILANG PARTIKULAR NA NAGBABAYAD NG BUWIS.
KONSTITUSYONAL NA AMYENDA AT BATAS SA INISYATIBA.

Y PANGANGATWIRANG PANIG SA PROPOSISYON 40

00 SA PROPOSISYON 40 UPANG BUWISAN ANG MGA BILYONARYO

Binawasan ng “Big, Ugly Bill” ni Trump ang pagpopondo para sa pangangalagang
pangkalusugan sa California upang pondohan ang mas maraming bawas sa buwis
para sa mga bilyonaryo, na nag-aalis ng coverage para sa mahigit isang milyong
taga-California at nagdodoble sa mga premium sa health insurance para sa
milyun-milyon pa. Bumoto ng 00 sa Proposisyon 40 upang sa wakas ay bayaran
ng mga bilyonaryo ang kanilang makatarungang bahagi ng mga buwis at itigil ang
pagpapabayad ng gastusin sa gitnang uri.

PONDOHAN ANG PANGANGALAGANG PANGKALUSUGAN, HINDI ANG MGA
BAWAS SA BUWIS PARA SA MGA BILYONARYO

Pinagbabayad ng Proposisyon 40 ang humigit-kumulang 200 bilyonaryo sa
California ng katamtaman, minsanang buwis sa kanilang pandaigdigang yaman
upang mapanatiling bukas ang mga lokal na ospital at ER at mapanatiling abot-
kaya ang pangangalagang pangkalusugan para sa milyun-milyong taga-California.
Makalilikom ito ng humigit-kumulang $100 bilyon upang palitan ang
pagpopondong kinuha ni Trump at ng kanyang mga bilyonaryong donor mula

sa mga manggagawa upang dagdagan ang kanilang sariling yaman. Ang mga
pondo ay mapupunta sa pangangalagang medikal na nagliligtas ng buhay para sa
mga nakatatanda, beterano, at pamilya. Maghibigay-daan ito sa milyun-milyong
taga-California na mapanatili ang kanilang health insurance at hindi makita

ang kanilang mga premium na biglang tumaas. Pipigilan nito ang malawakang
pagtanggal sa trabaho ng mga guro sa ating mga pampublikong paaralan at
mapananatiling may pagkain ang mga bata sa pamamagitan ng mga programa ng
tulong sa pagkain.

DAPAT BAYARAN NG MGA BILYONARYO ANG KANILANG MAKATARUNGANG
BAHAGI

Binabayaran mo ang iyong mga buwis mula sa bawat suweldo, ngunit mas
mababang mga rate ang binabayaran ng mga bilyonaryo kaysa sa mga pamilyang
nagtatrabaho. Iginiit nilang magbayad nang mas kaunti, kahit patuloy silang
nakakakuha ng mas malalaki at mas malalaking bawas sa buwis.

Nagpapatupad ang Proposisyon 40 ng isang minsanang buwis na BABAYARAN
LAMANG ng mga taga-California na nagkakahalaga ng higit sa $1 bilyon, isang
maliit na grupo ng mga tao na sama-samang nagmamay-ari ng $2 trilyon na
yaman—na ang karamihan ay hindi kailanman bubuwisan dahil sa mga butas sa
batas na pumapabor sa mga napakayaman.

Naipon ng mga bilyonaryo ang kanilang napakalaking yaman sa kapinsalaan

ng gitnang uri, at mayroon tayong pagkakataong pagbayarin sila ng kanilang
makatarungang bahagi upang HINDI TAYO ang mapilitang magbayad nang higit
para sa pangangalagang pangkalusugan.

SINUSUPORTAHAN NI BERNIE SANDERS ANG PROPOSISYON 40

Lubos na sinusuportahan ni U.S. Senator Bernie Sanders ang pagboto ng 00 sa
Proposisyon 40, kahit pinoprotektahan ng ilang pulitiko sa Sacramento ang mga
bilyonaryo sa halip na ang mga manggagawa.

“Ang ideya na sinasabi [ng mga bilyonaryo] na ayos lang na mamatay ang mga
bata, na hindi makuha ng mga tao ang pangangalagang pangkalusugan na
kailangan nila, na parurusahan nila ang mga taga-California—ito ay kasuklam-
suklam.”

—U.S. Senator Bernie Sanders

HUWAG MANIWALA SA MGA KASINUNGALINGAN NG MGA BILYONARYO
Isang maliit na grupo ng mga bilyonaryong walang prinsipyo ang nagpapakalat
ng mga kasinungalingan tungkol sa Proposisyon 40 dahil gusto nilang ang mga
manggagawa ang magbayad para sa kanilang mga bawas sa buwis.

Ang yaman ni Sergey Brin, tagapagtatag ng Google at donor ni Trump, ay
DUMOBLE sa halos $300 bilyon mula nang mahalal si Trump. Ngayon ay
gumastos na siya ng mahigit $57 milyon upang tutulan ang Proposisyon 40. Mas
gugustuhin niyang mawalan ng pangangalagang pangkalusugan ang milyun-
milyong taga-California kaysa bayaran ang kanyang makatarungang bahagi ng
mga buwis.

Bumili at nagbayad ang mga bilyonaryo tulad ni Brin para sa ilang tiwaling
pulitiko at lider ng organisasyon upang tutulan din ang Proposisyon 40—ngunit
sinusuportahan ito ng mga tunay na guro, manggagawa ng Planned Parenthood,
nars, at miyembro ng unyon. Ang mga tumututol sa Proposisyon 40 ay hindi
naglahad ng anumang praktikal na solusyon upang palitan ang pagpopondong
kinuha ni Trump mula sa atin.

Siyempre, ayaw ng mga bilyonaryo at kanilang mga sunud-sunuran ng

buwis sa mga bilyonaryo, ngunit dapat mo itong gustuhin—dabhil kailangang
may magbayad, at sapat na ang ibinabayad ng mga manggagawa para sa
pangangalagang pangkalusugan.

MAGLIGTAS NG BUHAY. BUWISAN ANG MGA BILYONARYO.

Suzanne Jimenez, Puno ng mga Kawani

SEIU-United Healthcare Workers West

Victoria Barron, Espesyalista sa Pag-akses ng Pasyente

Planned Parenthood of Pacific Southwest

Denise Robb, Ph.D., Miyembro ng American Federation of Teachers Local 1521
Los Angeles College Faculty Guild

% SAGOT SA PANGANGATWIRANG PANIG SA PROPOSISYON 40

ANG MGA PINUNO NG EDUKASYON, PANGANGALAGANG PANGKALUSUGAN,
PAMPUBLIKONG KALIGTASAN, PAGGAWA AT NEGOSYO NG CALIFORNIA

AY Pawang TUMUTUTOL SA MAY DEPEKTONG ISKEMA NG BUWIS NG
PROPOSISYON 40

Ang Proposisyon 40 ay isang may depektong iskema ng buwis na makapipinsala
sa ating estado habang ang mga nagbabayad ng buwis ang sasagot sa halaga.
Narito ang kung bakit tinututulan ng isang malawak na koalisyon ng mga

guro, doktor, klinika, ospital, bumbero, nagbabayad ng buwis, unyon ng mga
manggagawang blue-collar, negosyo, Demokratiko at Republikano ng California
ang 40:

¢ Hindi pupunan ng Proposisyon 40 ang anumang kakulangan sa pagpopondo—
GAGASTUSIN NITO ANG CALIFORNIA NG $25 BILYON sa nawalang kita para sa
mga paaralan, pangangalagang pangkalusugan at pampublikong kaligtasan.

¢ Hindi aayusin ng Proposisyon 40 ang pangangalagang pangkalusugan o
babawasan ang mga gastos para sa mga consumer—isa itong blangkong tseke
na NAGPAPAHINTULOT SA LEHISLATURA NA MAGBIGAY NG BILYON-BILYONG
DOLYAR SA MGA KUMPANYA NG SEGURONG PANGKALUSUGAN, nang

walang garantiya na makatatanggap ng kahit isang sentimo ang mga pamilyang
nahihirapan upang tulungan sila sa mataas na mga gastos sa pangangalagang
pangkalusugan.

¢ Hindi makatutulong ang Proposisyon 40 sa mga paaralan: hindi nito
isinasailalim ang sarili nito sa mga proteksiyong inaprubahan ng mga botante ng
California para sa pagpopondo ng mga paaralan. Dahil dito, KINAKAPOS ANG
MGA PAMPUBLIKONG PAARALAN NG $3 BILYON TAON-TAON.

¢ Hindi nilulutas ng Proposisyon 40 ang hindi pagkakapantay-pantay sa
California. Itinutulak lamang nito palabas ang mga kumpanyang at matagumpay
na residente na nagpapatakbo sa ekonomiya, mga trabaho at base ng buwis ng
California—PINIPILIT ANG IBANG MGA NAGBABAYAD NG BUWIS NA PUNAN
ANG PAGKAKAIBA.

At higit pa: alam ng mga ekonomistang Pranses at ng nag-iisang grupong nasa
likod ng Proposisyon 40 na mauubos ang pera mula sa kanilang may depektong
minsanang buwis, kaya isinama nila ang isang butas sa batas na nagpapahintulot
sa Lehislatura na palawakin ang buwis nang walang boto ng mga tao.

Walang pananagutan o pangangasiwa ang Proposisyon 40, at walang mga
pananggalang upang matiyak na gagastusin ang pera ayon sa nilalayon.
Kailangan ng California ng matatag at may pananagutang kita upang pondohan
ang ating mga paaralan, pangangalagang pangkalusugan at pampublikong
kaligtasan—HINDI ANG PROPOSISYON 40.

Alamin ang mga katotohanan at bumoto ng hindi sa Proposisyon 40.

April 0’Connor, Guro

California Teachers Association

Rob Gutierrez, Presidente

California Taxpayers Association (CalTax)

Chris Hannan, Presidente

State Building and Construction Trades Council of California

Mga Pangangatwiran Ang mga pangangatwirang nakalimbag sa pahinang ito ay mga opinyon ng mga may-akda, at hindi nasuri para sa katumpakan ng alinmang opisyal na ahensiya.

% PANGANGATWIRANG LABAN SA PROPOSISYON 40

Hindi sa 40—ANG MAY DEPEKTONG “EKSPERIMENTO” SA BUWIS SA YAMAN
AY NAKAPIPINSALA SA LAHAT NG TAGA-CALIFORNIA

Ang Proposisyon 40 ay isang hindi maayos na idinisenyong iskema ng buwis

na makapipinsala sa ating ekonomiya at gagastos sa badyet ng ating estado ng
bilyun-bilyong dolyar—nang walang anumang magagawa upang mabawasan ang
mga gastos sa pangangalagang pangkalusugan para sa mga taga-California.

Ang panukalang ito ay isang minsanang buwis na nagbibigay lamang ng
pansamantalang mga pondo. Kapag naubos ang pera, babalik ang mga pulitiko na
may isa na namang buwis.

GAGASTUSIN NG PROPOSISYON 40 ANG CALIFORNIA NG $25 BILYON SA
NAWALANG KITA PARA SA PANGANGALAGANG PANGKALUSUGAN, EDUKASYON
Natuklasan ng isang pag-aaral ng mga ekonomista sa Stanford University na
gagastusan ang California ng $25 bilyon ng buwis habang itinutulak ng buwis ang
mga kumpanya at mayayamang residente palabas ng estado.

Lumilikha ang mga residenteng ito ng mga bagong negosyo, nagpapalago sa
ating ekonomiya at nagbabayad na ng halos kalahati ng mga buwis sa kita na
nagpopondo sa mga programa ng estado. Kung aalis sila, lilikha ito ng malaking
butas sa ating badyet, na magbabanta sa mga pangunahing serbisyo tulad ng
edukasyon, pangangalagang pangkalusugan at pampublikong kaligtasan o
pipilitin ang ibang mga naghabayad ng buwis na punan ang pagkakaiba.
TUMUTUTOL ANG MGA DOKTOR, OSPITAL AT KLINIKA NG CALIFORNIA SA
PROPOSISYON 40 dahil malalagay sa panganib ng nawalang pagpopondo ang
access ng mga pasyente sa pangangalagang pangkalusugan.

“Hindi natutugunan ng Proposisyon 40 ang pangangailangan para sa matatag na
pagpopondo sa pangangalagang pangkalusugan. Pinapalala ng Proposisyon 40
ang sitwasyon.”—Jodi Hicks, Presidente at CEQ, Planned Parenthood Affiliates of
California

ISINULAT ANG PROPOSISYON 40 UPANG BIGYAN ANG MGA PULITIKO NG
BAGONG KAPANGYARIHAN NA PALAWAKIN ANG BUWIS

Hindi lamang “buwis sa mga bilyonaryo” ang Proposisyon 40. Isinulat ito ng mga
espesyal na interes na nasa likod ng panukala upang bigyan ang Lehislatura

ng Estado ng kapangyarihang amyendahan ang panukala—nang walang
pagpapatibay ng botante.

Natuklasan ng independiyenteng legal na pagsusuri na binubuksan ng
Proposisyon 40 ang posibilidad na palawakin ang buwis sa mga ari-arian ng
LAHAT ng taga-California—sa iyong ipon, equity sa bahay at maging sa mga
pondo sa pagreretiro. www.ReadltForYourself.org

BINUBUWISAN NG PROPOSISYON 40 ANG MGA ACCOUNT SA PAGRERETIRO
SA UNANG PAGKAKATAON

Ang Proposisyon 40 ang magiging unang panukala sa kasaysayan ng California

na bubuwis sa mga account sa pagreretiro—isang mapanganib na precedent.
Kung maipapasa ito, hindi maiiwasang palalawakin ito upang buwisan ang ipon sa
pagreretiro ng mas maraming taga-California.

ANG PROPOSISYON 40 AY RESETA PARA SA MAS MARAMING WALANG-
KAPAKINGANG PAGGASTOS

Tumaas ng 79% ang paggasta ng pamahalaan ng estado mula noong 2019,

nang hindi naghahatid ng mas mabubuting resulta sa mahahalagang isyu tulad
ng krimen, pabahay at kawalan ng tirahan. Ngunit walang mga probisyon ang
Proposisyon 40 para sa pananagutan, transparency o pangangasiwa upang
matiyak na gagastusin ang mga pondo ayon sa nilalayon.

Sa halip, ang Proposisyon 40: e Hindi nito isinasailalim ang sarili nito sa mga
proteksiyong konstitusyonal para sa mga paaralan na inaprubahan ng mga
botante, na nagkukulang sa mga silid-aralan ng mahigit $3 bilyon taun-taon.
www. ProtectCaliforniaSchools.org  Hindi nito isinasailalim ang sarili nito sa
limitasyon sa paggasta ng estado na inaprubahan ng mga botante, kabilang ang
kinakailangan nito na ibalik sa mga nagbabayad ng buwis ang mga sobrang kita.
* Wala itong kasamang mga pananggalang upang pigilan ang bilyun-bilyong
dolyar na direktang mapunta sa mga kumpanya ng health insurance at mga CEO.
INAAMIN NG MGA MAY-AKDA NA ANG MINSANANG BUWIS AY ISANG EKSPERIMENTO
Ang mga ekonomistang Pranses na kapwa may-akda ng Proposisyon 40 ay hindi
matagumpay na nagmungkahi ng mga buwis sa yaman sa France at European
Union na tinanggihan dahil sa mga pang-ekonomiyang alalahanin. Tinatawag
nila ang Proposisyon 40 na “isang eksperimento” na maaaring magbunga nang
masama ngunit sinasabing “ang California ang mainam na lugar upang subukan
ang kanilang ideya.”

Hindi natin dapat ipagsapalaran ang kinabukasan ng California sa isang magastos
na pang-ekonomiyang eksperimento.

www. WhoWroteProp40.org

TINUTUTULAN ANG PROPOSISYON 40 NG PAGGAWA AT NEGOSYO, MGA
DEMOKRATIKO AT REPUBLIKANO, MGA GURO AT BUMBERO

Tinututulan ang Proposisyon 40 ni Gobernador Gavin Newsom, ng mga
kandidatong Demokratiko at Republikano para sa gobernador, at ng mga
sumusunod na organisasyon:

California Teachers Association, Planned Parenthood Affiliates of California,
California Children’s Hospital Association, State Building and Construction Trades
Council of California, California Conference of Carpenters, California Professional
Firefighters, California Asian Pacific Chamber of Commerce, California Council
for Affordable Housing, California Taxpayers Association, California Chamber of
Commerce, California Hispanic Chambers of Commerce

Sumali sa amin at bumoto ng hindi sa may depektong iskema ng buwis na ito.
Bisitahin ang www.VoteNoOn40.org para sa higit pang impormasyon.

René Bravo, M.D., Presidente

California Medical Association

Francisco Silva, CEO

California Primary Care Association

Dr. Debra Schade, Presidente

California School Boards Association

Y SAGOT SA PANGANGATWIRANG LABAN SA PROPOSISYON 40

SURIIN NATIN ANG MGA KATOTOHANAN

1. Ang Proposisyon 40 ay isang buwis sa BILYONARYO. Hindi ito maaaring

ilapat sa iba pa—ang mga manggagawa ay naghabayad na ng higit sa kanilang
makatarungang bahagi.

2. Ang Proposisyon 40 ay LILIKHA NG $100 bilyon upang palitan ang pagpopondo
sa pangangalagang pangkalusugan na binawasan ni Trump upang pondohan ang
mga bawas sa buwis para sa mga bilyonaryo.

3. Ang mga bilyonaryo ay nagbabayad ng MAS MABABANG MGA RATE NG BUWIS
kumpara sa ibinabayad ng mga pamilyang nagtatrabaho mula sa bawat suweldo.

HUWAG PAKINGGAN ANG MGA KASINUNGALINGAN NG MGA BILYONARYO

Ang mga bilyonaryong tumulong kay Trump na maipasa ang “Big, Beautiful Bill”
ay gumastos ng milyun-milyon upang linlangin kang bumoto laban sa isang buwis
sa mga bilyonaryo.

Huwag magpaloko. Ang mga pag-endorso at pag-aaral mula sa mga bilyonaryo
ay nagkukubli ng katotohanan—isinasakatuparan nila ang adyenda ni Trump
na nagpoprotekta sa mga bilyonaryo at nakapipinsala sa mga ordinaryong
naghabayad ng buwis.

SINUSUPORTAHAN NG MGA TUNAY NA DOKTOR, NARS, GURO, AT
MANGGAGAWA ANG PROPOSISYON 40

Habang kumampi ang ilang lider ng organisasyon at lobbyist sa mga bilyonaryo,
ang mga manggagawang dapat nilang kinakatawan ay sumusuporta sa

Proposisyon 40 at hinihikayat kayong bumoto ng 00. Kabilang sa mga
tagasuporta ang:

California Nurses Association, Representative Ro Khanna, Doctors with the
Committee of Interns and Residents, SEIU, California League of United Latin
American Citizens (LULAC), Clergy and Laity United for Economic Justice (CLUE)
WALANG PLANO ANG MGA KALABAN NG PROPOSISYON 40 UPANG ILIGTAS
ANG IYONG PANGANGALAGANG PANGKALUSUGAN

Ang mga bilyonaryo at kanilang mga sunud-sunuran ay hindi naglahad

ng ANUMANG praktikal na solusyon upang palitan ang pagpopondo sa
pangangalagang pangkalusugan na kinuha ni Trump mula sa atin. Mas gugustuhin
nilang maiwan ang gitnang uri na may mga saradong ospital at napakataas

na gastos sa pangangalagang pangkalusugan kaysa bayaran ang kanilang
makatarungang bahagi.

Bumoto ng 00 sa Proposisyon 40.

Suzanne Jimenez, Puno ng mga Kawani

SEIU-United Healthcare Workers West

Victoria Barron, Espesyalista sa Pag-akses ng Pasyente

Planned Parenthood of Pacific Southwest

Denise Robb, Ph.D., Miyembro ng American Federation of Teachers Local 1521
Los Angeles College Faculty Guild

Ang mga pangangatwirang nakalimbag sa pahinang ito ay mga opinyon ng mga may-akda, at hindi nasuri para sa katumpakan ng alinmang opisyal na ahensiya. Mga Pangangatwiran | 57



